
<<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և                <<Նոր Ակունք>> փակ բաժնետիրական ընկերությունների մասնավոր կառավարման գործընթացի շարունակությունն ապահովելու մասին>>  Հայաստանի Հանրապետության կառավարության որոշման նախագծի ընդունման վերաբերյալ
Անհրաժեշտությունը` <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների մասնավոր կառավարման գործընթացի շարունակությունն ապահովելու մասին>> ՀՀ կառավարության որոշման նախագծի նախապատրաստման համար հիմք է հանդիսացել ՀՀ կառավարության  2013 թվականի հուլիսի 18-ի N 800-Ն որոշմամբ հաստատված գերակա խնդիրների 92-րդ կետը և հաշվի է առնվել միջազգային խորհրդատուի (<<Դորշ>>, <<Հիդրոֆիլ ԻՍ>>, <<Վի Ջի Էմ փարթներս>>, <<Հիդրոէներգետիկա>> կոնսորցիումի) առաջարկությունը:
Որոշման նախագծի նախապատրաստումը պայմանավորված է նաև ՀՀ կառավարության 2011 թվականի հուլիսի 14-ի N972-Ա և 2012 թվականի հուլիսի 19-ի N912-Ա որոշումներով սահմանված <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կառավարման պայմանագրերի գործողության ժամկետների ավարտով (31 դեկտեմբերի 2013 թվական): 

Ընթացիկ իրավիճակը և խնդիրները` <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների մասնավոր  կառավարման պայմանագրերի երկարաձգման հարցը ճշտելու համար ՀՀ տարածքային կառավարման նախարարության ջրային տնտեսության պետական կոմիտեն նախնական քննարկումներ է իրականացրել այդ ընկերությունների մասնավոր կառավարիչների` <<ՍԱՈՒՌ Ս. Ա. Ս.>> կազմակերպության և <<էմ Վի Վի դեկոն Ջի էմ բի էյջ>>, <<էմ Վի Վի էներջի էյ Ջի>>, <<Էյ-Ի-Ջի-Սերվիս>> կոնսորցիումի հետ: Ջրամատակարար ընկերությունների կառավարիչների կողմից հետաքրքրություն է ցուցաբերվել կառավարման պայմանագրերի երկարաձգման նկատմամբ: Միաժամանակ ընկերությունների մասնավոր կառավարիչները ներկայացրել են իրենց առաջարկությունները կատարողական ցուցանիշների մասով և տվել են ֆինանսական գնահատականները:

Անհրաժեշտ է նշել, որ կառավարիչների կողմից տեղեկացվել է կոնսորցիումի կազմում <<ՍԱՈՒՌ Ս. Ա. Ս.>> կազմակերպությունը ընդգրկելու վերաբերյալ, որը համաձայնեցվել է  Գերմանիայի Դաշնային Հանրապետության վերակառուցման վարկերի բանկի (KfW) հետ: Այս գործընթացների իրականացման նպատակով ընտրվել է միջազգային խորհրդատու` <<Դորշ>>, <<Հիդրոֆիլ ԻՍ>>, <<Վի Ջի Էմ փարթներս>>, <<Հիդրոէներգետիկա>> կոնսորցիումը, որը կատարում է նաև ուսումնասիրություն` Հայաստանի ջրային ոլորտի ռազմավարական խնդիրների ուղղությամբ:

Նպատակահարմար է գտնվել ջրամատակարար ընկերությունների կառավարման պայմանագրերը երկարաձգել մոտ 2,5 տարով` մինչև 2016 թվականի կեսը: Այս ժամկետի ընտրությունը պայմանավորված է ջրային տնտեսության ոլորտի արդյունավետ կառուցվածքի և զարգացման ուղիների ընտրության, սպասարկվող տարածքների օպտիմիզացման (ներառյալ ջրամատակարար ընկերությունների կողմից չսպասարկվող 560 բնակավայրերը), հեռացվող կեղտաջրերի կառավարման ռազմավարության, սակագնային քաղակականության, չհաշվառված ջրի նվազեցման և ոլորտի ռազմավարական այլ խնդիրների լուծմանն ուղղված մի շարք փաստաթղթերի մշակման անհրաժեշտությամբ: Նշված ժամկետը, համընկնում է նաև <<Երևան Ջուր>> ՓԲԸ-ի վարձակալության պայմանագրի ավարտի հետ: Այդ ժամկետի ավարտից հետո, սկսած 2016 թ. կեսերից նախատեսվում է հանրապետության ջրամատակարարման ոլորտում մասնավոր հատվածի ավելի լայն ընդգրկում և  երկարաժամկետ ձևերի կիրառում: 

<<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների գործադիր մարմինների լիազորությունները ստանձնած մասնավոր կառավարիչների գործունեության երկարաձգվող ժամկետում, ինչպես նաև ֆինանսական և տեխնիկական աուդիտորների ֆինանսավորումը կիրականացվեն KfW բանկի կողմից տրամադրվող 2,5 միլիոն եվրո գումարի չափով և Եվրոպական Միության Հարևանության ներդրումային ծրագրի դրամաշնորհային միջոցներից` 3 միլիոն եվրո գումարի չափով: Միևնույն ժամանակ պայմանագրի շրջանակներում առաջացող հարկային պարտավորությունների ֆինանսավորումը կիրականացվի Հայաստանի Հանրապետության կառավարության համաֆինանսավորման միջոցներից:

 Ընկերությունների մասնավոր կառավարիչների ֆինանսավորումը, երկարաձգվող ժամանակահատվածում, ելնելով նախորդ կառավարման պայմանագրերի տրամաբանությունից կկազմեր <<Հայջրմուղկոյուղի>> ՓԲԸ-ի կառավարչի համար` մոտ   3,5 մլն.եվրո, իսկ <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կառավարչի համար` մոտ 2,3 մլն.եվրո: Հաշվի առնելով, որ ընկերությունների տեղական թիմերը կառավարման պայմանագրերի գործողության ժամանակահատվածում ձեռք են բերել անհրաժեշտ կարողություններ և հմտություններ, միջազգային անձնակազմի աշխատանքների ծավալները կրճատվել են և ըստ նախնական ֆինանսական գնահատականների <<Հայջրմուղկոյուղի>> ՓԲԸ-ի կառավարչի մասով նախատեսվում է` 2,929 մլն.եվրո, իսկ <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> ՓԲԸ-ների կառավարչի մասով` 2,038 մլն.եվրո:

Տվյալ բնագավառում իրականացվող քաղաքականությունը` Ոլորտում իրականացվող բարեփոխումների շրջանակներում հանրային-մասնավոր համագործակցության զարգացումն է` <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների մասնավոր կառավարման շարունակության ապահովումը` միջազգային կառավարիչների ներգրավմամբ:

Կարգավորման նպատակը և բնույթը` Որոշման նախագծի կարգավորման նպատակը պայմանավորված է <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների արդյունավետ կառավարումն ապահովելու անհրաժեշտությամբ:

Նախագծի մշակման գործընթացում ներգրավված ինստիտուտները և անձինք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 

Ակնկալվող արդյունքը` <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների մասնավոր կառավարման շարունակության արդյունքում` բաժանորդներին մատուցվող ջրամատակարարման և ջրահեռացման ծառայությունների հետագա բարելավում, հիդրոտեխնիկական կառուցվածքների արդիականացում, խմելու ջրի արդյունավետ օգտագործում, բնապահպանական խնդիրների կարգավորում, ընկերությունների գործունեության արդյունավետության բարձրացում:
ՀՀ  տարածքային կառավարման նախարարության 

ջրային տնտեսության պետական կոմիտեի 

նախագահ Անդրանիկ Անդրեասյան
ՏԵՂԵԿԱՆՔ
<<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և                <<Նոր Ակունք>> փակ բաժնետիրական ընկերությունների մասնավոր կառավարման գործընթացի շարունակությունն ապահովելու մասին>>  Հայաստանի Հանրապետության կառավարության որոշման նախագծի ընդունման վերաբերյալ
<<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների մասնավոր կառավարման գործընթացի շարունակությունն ապահովելու մասին>> Հայաստանի Հանրապետության կառավարության  որոշման նախագծի ընդունման կապակցությամբ պետական ու տեղական ինքնակառավարման մարմինների բյուջեներում ծախսերի և եկամուտների փոփոխություն չի նախատեսվում:
ՏԵՂԵԿԱՆՔ
<<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և                <<Նոր Ակունք>> փակ բաժնետիրական ընկերությունների մասնավոր կառավարման գործընթացի շարունակությունն ապահովելու մասին>>  Հայաստանի Հանրապետության կառավարության որոշման նախագծի ընդունման վերաբերյալ
<<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների մասնավոր կառավարման գործընթացի շարունակությունն ապահովելու մասին>> Հայաստանի Հանրապետության կառավարության  որոշման նախագծի ընդունման դեպքում անհրաժեշտություն չի առաջանում այլ իրավական ակտերում փոփոխություններ և լրացումներ կատարելու համար: 
ՏԵՂԵԿԱՆՔ
Այն իրավական ակտերի մասին, որոնց հիման վրա մշակվել է <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների մասնավոր կառավարման գործընթացի շարունակությունն ապահովելու մասին>> Հայաստանի Հանրապետության

 կառավարության  որոշման նախագծը
<<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների մասնավոր կառավարման գործընթացի շարունակությունն ապահովելու մասին>> Հայաստանի Հանրապետության կառավարության  որոշման նախագիծը մշակվել է հիմք ընդունելով Հայաստանի Հանրապետության կառավարության 2013 թվականի հուլիսի 18-ի <<Հայաստանի Հանրապետության կառավարության 2013 թվականի գործունեության միջոցառումների ծրագիրը և գերակա խնդիրները հաստատելու մասին>> N 800-Ն որոշմամբ հաստատված գերակա խնդիրների 92-րդ կետը: 
ՏԵՂԵԿԱՆՔ
<<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և                <<Նոր Ակունք>> փակ բաժնետիրական ընկերությունների մասնավոր կառավարման գործընթացի շարունակությունն ապահովելու մասին>>  Հայաստանի Հանրապետության կառավարության որոշման նախագծի վերաբերյալ
<<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների մասնավոր կառավարման գործընթացի շարունակությունն ապահովելու մասին>> Հայաստանի Հանրապետության կառավարության  որոշման նախագծը համապատասխանում է <<Իրավական ակտերի մասին>> ՀՀ օրենքի պահանջներին: 
ՀՀ  տարածքային կառավարման նախարարության 

ջրային տնտեսության պետական կոմիտեի 

նախագահ Անդրանիկ Անդրեասյան                      

